
गृह मंत्रालय

के न्द्रीय गृह एवं सहकारिता मंत्री श्री अमित शाह ने आज
पश्चिम बंगाल के  सियालदह में श्री राम मंदिर की थीम पर

आधारित दुर्गा पूजा पंडाल का उद् घाटन किया

इस दुर्गा पंडाल के  माध्यम से अयोध्या में राम मंदिर बनने से पहले ही
इसका संदेश पूरी दुनिया को जा रहा है

मां दुर्गा ने हमेशा सच्चाई की रक्षा के  लिए अनेक युद्ध कर अनेक असुरों
का वध किया है, ये नौ दिन पश्चिम बंगाल के  लिए महोत्सव के  नौ दिन होते

हैं जब पूरा बंगाल मां की भक्ति में लीन होता है

गृह मंत्री ने कहा, वे मां दुर्गा से पूरे  बंगाल सहित पूरे  देश की जनता के
लिए सुख, शांति और समृद्धि की प्रार्थना करने और मां दुर्गा का आशीर्वाद

प्राप्त करने बंगाल आए हैं

श्री अमित शाह ने कहा कि बंगाल से भ्रष्टाचार, अन्याय और अत्याचार
जल्द समाप्त करने की शक्ति देने के  लिए दुर्गा मां से भी प्रार्थना करता हूँ

इस अवसर पर अपने संबोधन में श्री अमित शाह ने कहा कि आज वे यहां के वल मां दुर्गा का आशीर्वाद प्राप्त
करने आए हैं। उन्होंने कहा कि मां दुर्गा ने हमेशा सच्चाई की रक्षा के  लिए अनेक युद्ध कर, रक्तबीज से लेकर
शुंभ-निशुंभ तक, अनेक असुरों का वध किया है। श्री शाह ने कहा कि ये नौ दिन पश्चिम बंगाल के  लिए महोत्सव
के  नौ दिन होते हैं जब पूरा बंगाल पंडालों में मां की भक्ति में लीन होता है।

के न्द्रीय गृह मंत्री ने कहा कि नवरात्रि के  दौरान पूरा देश अलग-अलग रूप मं मां की आराधना करता है।
गुजरात में मां का मंडप सजाकर भक्ति करते हैं, पूर्वी भारत में दुर्गा पूजा के  पंडाल में शक्ति की पूजा करते हैं
और उत्तर भारत में भी अनेक विधि-विधान से शक्ति की आराधना करते हैं। श्री शाह ने कहा कि वे दुर्गा मां से
पूरे  बंगाल सहित पूरे  देश की जनता के  लिए सुख, शांति और समृद्धि की प्रार्थना करने आए हैं। उन्होंने कहा कि



बंगाल से भ्रष्टाचार, अन्याय और अत्याचार जल्द समाप्त करने की शक्ति देने के  लिए दुर्गा मां से भी प्रार्थना
करता हूँ। उन्होंने कहा कि दुर्गा पंडाल के  माध्यम से अयोध्या में राम मंदिर बनने से पहले ही इसका संदेश पूरी
दुनिया को जा रहा है।

